
BEZONE CREAM 
Betamethasone Valerate (0.1% w/w)                             
 

Apakah yang ada pada risalah ini 

1. Apakah kegunaan Bezone Cream  

2. Bagaimana Bezone Cream 

berfungsi 

3. Sebelum menggunakan Bezone 

Cream 

4. Cara menggunakan Bezone Cream 

5. Semasa menggunakan Bezone 

Cream 

6. Kesan-kesan sampingan 

7. Cara penyimpanan dan pelupusan 

Bezone Cream 

8. Maklumat lanjut 

9. Pengilang dan Pemegang 

Pendaftaran Produk 

10. Tarikh kemaskini RiMUP 

 

Apakah kegunaan Bezone Cream 

Betamethasone Valerate adalah bahan 

aktif untuk Bezone Cream. Ia 

tergolong dalam kumpulan ubat yang 

dipanggil steroid. 

 

Ia diguna untuk melegakan manifestasi 

inflamasi kronik atau akut penyakit 

kulit yang ada tindakbalas terhadap 

kortikosteroid seperti dermatitis, 

psoriasis, xerosis dan pruritus. 

 

Ia juga digunakan dalam penyakit 

dermatitis sentuhan allergik atau 

dermatitis iritasi. Tambahan juga, krim 

ini akan menyejukkan dan 

mengeringkan luka berair dan 

inflamasi akut. 

 

Bagaimana Bezone Cream berfungsi 

Betamethasone Valerate adalah sejenis 

kortikosteroid dan digunakan bagi 

tindakan anti-inflamasi, anti-kegatalan 

dan vasokonstriksi (pengecutan saluran 

darah) pada kulit. 

 

Sebelum menggunakan Bezone 

Cream 

- Bila tidak boleh menggunakan 

 Jika anda alergi (hipersensitif)  

kepada Betamethasone 

Valerate atau sebarang 

kandungan dalam Bezone 

Cream. 

 

 Sekiranya anda mempunyai 

penyakit viral kulit seperti 

varicella dan vaccina. 

 

- Sebelum menggunakan Bezone 

Cream 

Anda harus beritahu doktor anda 

sekiranya: 

 Anda alergi terhadap ubat 

yang anda pernah ambil untuk 

merawat keadaan semasa anda. 

 Anda hamil, atau sedang cuba 

untuk hamil atau sedang 

menyusu anak. 

 

- Jika mengambil ubat-ubat lain 

Sila beritahu doktor dan ahli 

farmasi anda sekiranya anda 

sedang mengambil mana-mana 

ubat, termasuk tonik herbal, 

pelengkap tambahan dan ubat 

yang dibeli tanpa preskripsi. 

 

Cara menggunakan Bezone Cream 

Sentiasa menggunakan ubat dengan 

tepat seperti yang diberitahu oleh 

doktor anda. Anda perlu merujuk 

kepada doktor atau ahli farmasi anda 

sekiranya anda tidak pasti. Tidak boleh 

mengambil ubat ini melalui mulut. 

Ubat ini hanya untuk kegunaan topikal 

sahaja. 

- Berapa banyak harus digunakan 

Dewasa 

Krim disapu pada bahagian yang 

terlibat dua hingga empat kali 

sehari. 

 

Kanak-kanak  

Krim disapu pada bahagian yang 

terlibat satu kali sehari. 

 

Pembalutan oklusif: 

Sapu sedikit krim dengan perlahan 

ke bahagian yang terlibat sehingga 

ia diserap. Sapu sekali lagi krim ke  

 

bahagian yang terlibat dengan 

meninggalkan satu lapisan nipis 

salutan dan tutup dengan kepingan 

polyethylene, atau, untuk tangan 

dan kaki, guna beg atau sarung 

tangan polyethylene. Sebanyak 

yang boleh, keluarkan udara di 

antara kulit dengan polyethylene 

dan pembalutan ditutup rapat 

dengan pita pelekat. Ini dibiarkan 

untuk 48 jam dan sekiranya perlu, 

diperbaharui setelah kulit dicuci 

dengan perlahan dan dikeringkan. 

 

Bagaimana anda menggunakan 

Bezone Cream 

1. Cuci tangan anda. 

2. Sapu dengan perlahan jumlah 

krim yang betul ke atas kulit 

sehingga ia diserap 

sepenuhnya. 

3. Anda boleh menyukat berapa 

banyak Bezone Cream 

diperlukan dengan 

menggunakan hujung jari 

anda. 

 

- Bila perlu digunakan 

Ikut arahan doktor atau ahli 

farmasi anda. 

 

- Berapa lama perlu digunakan 

Terus menggunakan ubat ini untuk 

tempoh masa yang telah 

ditetapkan oleh doktor anda. 

 

- Jika terlupa menggunakan 

 Sekiranya anda lupa satu dos, 

sapu dos itu dengan segera. 

 Tetapi, sekiranya telah hampir 

masa untuk dos yang 

berikutnya, abaikan dos yang 

terlepas. 

 Jangan menggunakan dos 

berganda untuk menggantikan 

dos yang dilupa. 

 Jika anda selalu mengguna 

Bezone Cream, pastikan anda 

beritahu doktor anda sebelum 

berhenti menggunakannya. 

 

- Jika mengambil berlebihan 

(terlebih dos) 

Simptom toksik berkaitan terapi 

kortikosteroid topikal boleh 

dibahagikan sama ada secara 

sistemik atau tempatan. Simptom 

dinyatakan pada bahagian “Kesan-

kesan sampingan’. 

 

Hubungi doktor anda dengan 

segera atau pergi ke Jabatan 

Kecemasan hospital terdekat, jika 

terambil dos berlebihan. Ini perlu 

dilakukan walaupun tiada 

sebarang kesan keracunan atau 

rasa tidak selesa. Anda mungkin 

memerlukan perhatian perubatan 

segera. 

 

Semasa menggunakan Bezone 

Cream 

- Perkara yang perlu dilakukan 

Hubungi doktor jika simptom anda 

bertambah buruk atau tiada 

perubahan. 

 

Beritahu doktor sekiranya anda 

hamil semasa menggunakan 

Bezone Cream. 

 

- Perkara yang tidak boleh 

dilakukan 

Jangan beri Bezone Cream kepada 

orang lain walaupun simptom 

mereka seolah-olah serupa 

ataupun mereka mempunyai 

keadaan yang sama seperti anda. 

Doktor anda telah 

mempreskripsikan Bezone Cream 

untuk anda dan keadaan anda. 

 

- Perkara yang perlu diberi 

perhatian 

Kortikosteroid tidak harus diguna 

dengan  kewujudan jangkitan. 

Bezone Cream tidak harus disapu 

dengan pembalutan oklusif ke 

kawasan badan yang luas kerana 

peningkatan risiko toksik sistemik. 

 

Krim tidak harus disapu pada ulser 

kaki. 

 

Penggunaan topikal untuk jangka 

panjang harus dielakkan 

terutamanya pada kanak-kanak 

dan semasa kehamilan. 

 

Kesan-kesan sampingan 

Seperti semua ubat-ubatan, Bezone 

Cream boleh juga mempunyai kesan 

sampingan walaupun bukan semua 

orang yang mendapatnya. Kesan 

sampingan berikut mungkin terjadi 

dengan ubat ini. 

 Jangkitan seperti kesakitan, 

kemerahan atau lepuh yang 

bernanah. 

 Iritasi seperti kepedihan, kegatalan, 

kelepuhan atau kelupasan pada 

kulit yang tidak wujud  semasa 

terapi. 

 Rawatan dan penggunaan yang 

berpanjangan pada kawasan yang 

luas akan menyebabkan muka 

bulan (ciri-ciri hypercorticism), 

garisan ungu kemerahan pada 

lengan tangan, kaki, paha dan 

pangkal paha serta penipisan kulit 

dengan senang mendapat lebam. 

. 

Sekiranya mana-mana kesan 

sampingan menjadi serius, atau anda 

mengalami kesan sampingan yang 

tidak disenaraikan dalam risalah ini, 

sila beritahu doktor atau ahli farmasi 

anda. 

 

Berjumpa dengan doktor atau ahli 

farmasi anda jika anda was-was atau 

untuk maklumat selanjutnya. 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers  Ubat  Kebangsaan melalui No.  

Tel: 03-78835550, atau laman web 

portal.bpfk.gov.my  

(Consumers →Reporting) 

 

Cara penyimpanan dan pelupusan 

Bezone Cream 

- Penyimpanan 

Jangan guna selepas tarikh tamat 

tempoh yang dinyatakan pada 

bungkusan. Tarikh tamat tempoh 

merujuk kepada hari terakhir bulan 

tersebut. 

 

Simpan pada suhu 15-25C. 

Lindungi daripada kepanasan dan 

pembekuan. 

 

Jauhi daripada kanak-kanak. 

 

- Pelupusan 

Ubat-ubatan tidak harus 

dilupuskan melalui sisa air atau 

sisa isi rumah. Tanya ahli farmasi 

anda cara-cara pelupusan ubat-

ubatan yang tidak lagi diperlukan. 

Langkah-langkah ini akan 

membantu melindungi alam 

sekitar. 

 

Maklumat lanjut 

- Rupa dan warna produk 

Krim berwarna putih. 

Ia dibekalkan dalam tiub 

aluminium 15g. 

 

- Bahan-bahan kandungan 

 Bahan aktif 

Setiap gram mengandungi 

bahan aktif, Betamethasone 

Valerate yang bersamaan 

dengan Betamethasone 1mg. 

 

 Bahan tidak aktif 

Bahan–bahan lain adalah 

mineral oil heavy, white 

petrolatum, cetostearyl 

alcohol, cetomacrogol 1000, 

sodium phosphate anhydrous, 

citric acid hydrous dan 

chlorocresol. 

 

- Nombor MAL 
MAL19920300AZ 

 

Pengilang  dan Pemegang 

Pendaftaran Produk 

Malaysian Pharmaceutical Industries 

Sdn Bhd. 

Plot 14, Lebuhraya Kampung Jawa, 

11900 Bayan Lepas, Pulau Pinang, 

Malaysia. 

 

Tarikh kemaskini RiMUP 

16/02/2016 

 

Nombor Siri: 

BPFK(R4/1)160216/00033 

 


